


O esquema e o resumo son ferramentas 
básicas para a comprensión e produción 

de textos, útiles para toda a vida 
académica. Sempre é recomendable 
traballar con esquemas, tanto para 

sintetizar a materia de estudo antes dun 
exame como para organizar a 

información antes dunha redacción. O 
obxectivo é organizar a información 

relevante dun texto para poder traballar 
con ela de maneira áxil.







A veciña Marimar apertou o botón do elevador con 
insistencia. Faltaban dous minutos para as doce. E ás doce en 
punto comezaba o seu programa favorito “A tixola máxica”. 
Repasou de novo a cesta da compra. Traía todo o que lle facía 
falta. Para hoxe tiñamos “luras enceboladas”. Acendeu o 
televisor e, mentres oía a sintonía de inicio do programa, 
sacou os ingredientes da bolsa da compra e comezou a 
prepararse para seguir atentamente as instrucións do 
locutor. Este foi indicando paso a paso a complexa 
elaboración do prato. Dúas horas máis tarde, tremendamente 
ilusionada, e cando o cheiro xa se estendía por toda a casa, 
soou a campaíña. [Marimar chega á casa toda ilusionada para 
facer o xantar]
 -Que cheiro máis estraño! -exclamou o fillo máis pequeno.
 -Cada día inventas novas receitas -murmurou malhumorado 
o marido.
 -Que tal se baixamos a tomar unha pizza? -atreveuse a 
insinuar a filla máis vella. [Chega a familia e protesta. A filla di 
de ir comer unha pizza]
Marimar desconectou o televisor e sentou no sofá. [Ela, cansa 
e desmoralizada, senta no sofá]

• Marimar chega á casa toda ilusionada para facer o xantar
               -Ás doce da mañá
           -Vai seguir o seu programa favorito “A Tixola Máxica” 
para cociñar “luras enceboladas”

• Chega a familia ás 14:00 h para comer
                -Protestan o marido, o fillo e a filla
                -A filla propón ir por unha pizza

• Marimar decepciónase

Os puntos negros son as ideas principais; os guións, as 
secundarias





Marimar chega á casa ilusionada e disposta a 
realizar o xantar para a súa familia. Son as doce da 
mañá e vai facer “luras enceboladas” ao tempo que 
segue as instrucións no seu programa de cociña 
favorito.
Ás dúas chegan o seu marido, fillo e filla, pero 
protestan pola comida; a súa filla incluso propón ir 
por unha pizza. 
Marimar decepciónase e senta.





O ceo galego tínguese de rosa: así foi a nova (e espectacular) aurora boreal

Na noite do xoves, entre as nubes do ceo galego apareceu un fenómeno pouco frecuente a estas 

latitudes do globo: a aurora boreal. Unha exección de masa coronal do sol provocou unha potente 

tormenta solar, o que permitiu ver este fenómeno nos ceos galegos. 

Nestes intres, o astro atópase nun pico de actividade, que se produce cada 11 anos. Unha das 

consecuencias deste período é unha maior probabilidade de produción de tormentas solares, que 

dan lugar ás auroras boreais. En maio deste 2024, o mesmo fenómeno permitiu aos cidadáns vivir 

esta experiencia única baixo os ceos nocturnos de Galicia.

As auroras boreais son propias de latitudes polares. A potencia da última tormenta solar —

magnitude X9, das máis potentes da última década— permitiu que o fenómeno fose visible en 

latitudes máis baixas.

Está previsto que este período de grande actividade solar dure ata xaneiro de 2025. Isto implica que, 

seguramente, teremos oportunidade de ver estas luces no noso ceo.

                                                                                                        (Adaptación. Publicado en gciencia.com, 11/10/24)

